
  ᑐᓂᔭᐅᔪᖅ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 

ᖃᐅᔨᒃᑲᐃᓂᕐᒧᑦ: X            ᐃᓱᒪᓕᐊᓂᕐᒧᑦ:    

ᐱᔾᔪᑎᖓ: ᐅᓪᓗᒥᒨᖓᔪᑦ ᑐᓴᕋᒃᓴᑦ ᐋᕿᓱᖅᑕᐅᓂᖓᑕ ᐅᑎᖅᑎᒃᓯᒐᓱᐊᓂᐅᔪᓂᒃ ᖁᑦᓯᖅᑐᒥᐅᑦ ᑐᑦᑐᖏᓐᓄᑦ ᑲᓇᑕᒥ  

ᕕᕗᐊᕆ 2011ᒥ, ᖁᑦᑎᖅᑐᒥᐅᑦ ᑐᑦᑐᖏᑦ ᑎᑎᕋᖅᑕᐅᓚᐅᖅᓯᒪᔪᑦ ᐱᑕᖃᕈᓐᓃᓕᖅᑐᒦᓕᖅᑎᑕᐅᓪᓗᑎᒃ ᒐᕙᒪᑐᖃᒃᑯᑦ ᐆᒪᔪᐃᑦ 

ᐃᓄᐃᓴᓪᓕᓗᐊᖁᓇᒋᑦ ᐱᖁᔭᖓᑕ ᐊᑖᒍᑦ.  ᐆᒪᔪᐃᑦ ᐃᓄᐃᓴᓪᓕᓗᐊᖁᓇᒋᑦ ᐱᖁᔭᖓᓂ, ᐆᒪᔪᖅ ᑎᑎᕋᖅᑕᐅᒍᓂ 

ᐱᑕᖃᕈᓐᓃᓕᖅᑐᒧᑦ, ᐅᑎᖅᑎᒃᓯᓇᓱᐊᖕᓂᐅᔪᒥᒃ ᐋᖀᔪᖃᒋᐊᓕᒃ.  ᐅᑎᖅᑎᒃᓯᓇᓱᐊᖕᓂᖅ ᑎᑎᕋᖅᑕᐅᔪᒃᓴᒫᖑᓕᖅᓯᒪᔪᖅ 

ᐆᒪᔪᐃᑦ ᐊᑐᓕᖁᔭᐅᑎᓪᓗᒋᑦ ᒐᕙᒪᑐᖃᒃᑯᑦ ᑭᒃᑯᑐᐃᓐᓇᕐᓄᑦ ᑎᑎᕋᕐᕕᒋᔪᓐᓇᕐᓗᓂ ᒫᑦᓯᒧᑦ ᑎᑭᐅᑎᓗᒍ 2017ᒥ. 

• ᐱᓕᕆᓂᖅ ᑲᔪᓯᑐᐃᓐᓇᕐᑐᖅ ᐋᕿᑦᓱᐃᓂᖕᒥᒃ ᖁᑦᓯᑦᑐᕐᒥᐅᑦ ᑐᑦᑐᖏᑕ ᐅᑎᖅᑎᒃᓯᕙᓪᓕᐊᓂᕐᒥᒃ ᐊᒻᒪᓗ 

ᖃᐅᔨᒪᔭᐅᔪᑐᖃᖕᓂᒃ ᖃᐅᔨᓴᖕᓂᖕᒥᒃ ᐃᑲᔪᖕᓂᐊᕐᑐᓂᒃ ᐱᒻᒪᕆᐅᔪᓂᒃ ᓇᔪᒐᖕᓂᒃ ᓇᓗᓇᐃᖅᓯᓂᖕᒥᒃ. 

 

• ᓄᓇᓕᖕᓂ ᖃᐅᔨᒪᔭᐅᔪᑐᖃᐃᑦ ᐊᒻᒪᓗ ᐅᖃᐅᓯᒃᓴᓕᐊᕆᔭᐅᓯᒪᔪᑦ ᐃᓚᒋᔭᐅᓕᖅᑐᑦ ᑕᒪᐃᓐᓂᑦᑎᐊᖅ 

ᑲᒪᒋᔭᐅᓂᖏᓐᓂᒃ ᐊᒥᓱᕈᖅᓯᐊᕆᐅᓂᖏᓐᓄᑦ ᐸᕐᓇᑕᐅᔪᓄᑦ ᐱᒋᐊᓕᓵᕐᓂᖏᓐᓂᒃ ᑕᒪᐃᓐᓄᑦ ᒪᑯᓂᖓ 

ᐱᓕᕆᐊᖃᕐᓂᖏᓐᓂᒃ: 

 

o ᑭᓇᒃᑰᖕᒪᖔᑕ ᑲᑎᒻᒪᐅᑕᐅᓪᓗᑎᒃ ᐊᑐᓂ ᑕᒪᐃᓐᓂᒃ ᓄᓇᓕᖕᓂ − ᓅᕙᐃᕙ 2011 

o ᓄᓇᓕᖕᓂ ᐱᓕᕆᐊᖑᓯᒪᓕᖅᑐᓂᒃ ᑲᑎᒪᔾᔪᑎᖃᕐᓂᖏᑦ ᑕᒪᐃᓐᓂ ᐊᑐᓂ ᓄᓇᓕᖕᓂ - ᕕᕗᐊᕆ 2013 

o ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑎᒪᔨᕋᓛᖏᑦ ᐃᓚᐅᑎᑦᑎᓂᖏᓐᓂ ᑕᒪᐃᓐᓂᒃ ᐃᒃᓯᕙᐅᑕᕆᔭᐅᔪᓂᒃ 
ᑲᑎᒪᓂᖏᓐᓂᒃ ᔭᓗᓇᐃ (2012, 2013 ᐊᒻᒪᓗ ᐸᕐᓇᒍᑕᐅᓯᒪᓕᖅᑐᓂ ᑲᑎᒪᓂᐊᕐᒥᔪᓂ ᕕᕗᐊᕆ 2015)   

o ᐊᐅᓚᑦᑎᔨᐅᖃᑕᐅᓂᕐᒧᑦ  ᐃᓚᒋᔭᐅᔪᑦ ᓴᕿᑦᑦᑎᑦᑎᓯᒪᔪᑦ ᐊᒥᓲᓂᖏᓐᓂᒃ ᓇᓃᖃᑕᕐᓂᖏᓐᓄᓪᓗ ᑐᕌᒐᕆᔭᐅᔪᓂᒃ, 

ᓇᓗᓇᐃᒃᑯᑕᕆᔭᐅᓂᐊᖅᑐᓂᒃ ᐃᓕᑕᕆᔭᐅᓂᖏᓐᓄᑦ ᑐᒃᑐᓄᑦ ᐱᑕᖃᕆᐊᖃᒻᒪᕆᒃᑐᑦ ᓄᓇᐃᑦ ᓇᔪᖅᐸᒃᑕᖏᑦ: 

ᑕᒪᕐᒥᒃ ᖃᐅᓪᓗᖅᑐᑦ ᑐᒃᑐᐃᑦ ᖁᑦᑎᒃᑐᕐᒥᐅᑕᓂ ᖃᓄᐃᖏᑦᑎᐊᖅᑐᑦ (ᐃᖕᒥᓂᒃ ᒪᑭᑕᐃᓐᓇᕈᓐᓇᖅᑐᑦ) 
ᐱᑕᖃᑦᑎᐊᖅᑐᓪᓗ ᓯᕗᓂᒃᓴᒥ ᐃᓅᔪᒫᕐᒥᔪᓄᑦᑦ. ᖃᑯᖅᑐᑦ ᑐᒃᑐᐃᑦ ᖁᒃᑎᒃᑐᓂ ᓇᒧᑐᐃᓐᓈᕈᓐᓇᖅᑐᑦ ᓄᓇᒥᓗ 
ᓯᑯᒥᓗ (ᐊᑯᓐᓂᖏᓐᓂᒃ ᑕᐃᒃᑯᓇᓂᓗ ᕿᑭᖅᑕᒐᓴᖕᓂ) ᐱᐅᓯᑐᖃᕐᒥᓂᒃ ᓇᔪᖅᐸᒃᑕᑐᖃᕐᒥᓂᒃ 
ᐊᑐᕈᓐᓇᖅᓱᑎᒃ ᐊᒻᒪᓗ ᓅᑦᑐᓐᓇᖃᑕᕐᓗᑎᒃ ᓇᒧᑐᐃᓐᓇᖅ ᐱᓂᕐᓗᒃᑐᖃᖅᓯᒪᓕᕋᔭᖅᐸᑦ (ᓲᕐᓗ ᓯᓚᒧᑦ). 
ᖃᑯᖅᑐᑦ ᑐᒃᑐᐃᑦ ᖁᑦᑎᒃᑐᕐᒥᐅᑦ ᐱᑕᖃᕐᓂᖏᑦ ᐃᑲᔫᑕᐅᔪᓐᓇᖅᑐᑦ ᐃᓄᐃᑦ/ᐃᓄᕕᓗᐃᓪᓗ 
ᑐᒃᑐᓯᐅᕈᓐᓇᕐᓂᖏᓐᓄᑦ ᖃᓄᐃᓕᒋᐊᕈᓐᓇᖃᑕᕐᓂᐊᖅᓱᑎᒃ ᐊᓯᔾᔨᖃᑦᑕᕐᓂᖏᓐᓂᒃ ᐊᒥᓲᑎᒋᓂᖏᑦ.  

o ᓄᓇᕐᔪᐊᕐᒥ ᑕᐱᕇᒃᑯᑦ ᓴᐳᓐᓂᐊᖅᑕᐅᓂᖏᓐᓂᑦ ᐱᐅᓯᑐᖃᕆᔭᐅᔪᓂᒃ ᐱᑕᖃᐃᓐᓇᕐᓂᑯᑦ IUCN−ᑯᑦ 
ᐅᓗᕆᐊᓇᖅᑐᖃᕐᓂᖏᓐᓂᒃ ᓇᓚᐅᑦᑕᕈᑕᐅᔪᓂᒃ ᐅᖄᓚᐅᑎᒃᑯᑦ ᑲᑎᒪᓂᖅ/ᖃᕆᑕᐅᔭᑯᓪᓗ ᑕᐅᑐᖃᑦᑕᐅᑎᓗᑎᒃ 
ᐆᒃᑐᕋᕐᓂᖏᑦ ᐊᑐᖅᑕᐅᖃᑦᑕᕐᓂᐊᖅᑐᖅ ᐊᒥᓱᕈᖅᓯᐊᕆᔭᐅᓂᖏᓐᓄᑦ ᖃᓄᐃᓕᐅᕈᑎᒃᓴᐃᑦ ᐊᒻᒪᓗ ᑲᑎᒪᔨᕋᓛᑦ 
ᖃᓄᐃᓕᖓᓂᖏᓐᓄᑦ ᓄᖑᑐᓐᓇᖅᓯᓕᖅᑐᑦ ᐆᒪᔪᐃᑦ ᑲᓇᑕᒥ (COSEWIC−ᑯᑦ) ᖃᓄᐃᓕᖓᓕᕐᓂᖏᓐᓂᒃ 
ᐅᓂᒃᑳᓕᐊᖑᓕᕋᖓᑕ. - ᓯᑎᐱᕆ 2014 

o ᐃᓚᔭᐅᕙᓪᓕᐊᓂᖏᑦ ᖃᐅᔨᒪᔭᐅᓕᖅᑐᓂᒃ ᑐᑭᓯᓂᐊᕈᑕᐅᓯᒪᔪᑦ ᖃᐅᔨᒪᔾᔪᑎᒃᓴᕆᔭᐅᓂᐊᕐᒪᑕ 
ᓇᓗᓇᐃᖅᑕᐅᓂᖏᓐᓄᑦ ᐱᑕᖃᕆᐊᖃᒻᒪᕆᖕᓂᐊᖅᑐᑦ ᓇᔪᖅᑕᐅᕙᖕᓂᖏᑦ ᑐᒃᑐᓄᑦ ᓄᓇᐃᑦ. 

• ᓇᓗᓇᐃᔭᖅᑕᐅᔪᓐᓇᕐᓂᖏᑦ ᐱᑕᖃᕆᐊᖃᒻᒪᕆᓂᖏᑦ ᓇᔪᖅᐸᒃᑕᖏᑦ ᓄᓇᐃᑦ, ᑐᒃᑐᓄᑦ ᖃᐅᓪᓗᖅᑐᓄᑦ ᕿᑭᖅᑕᓂᒃ 
ᐊᑐᕆᐊᖃᕐᒪᑕ ᓄᓇᓕᖕᒥᐅᑦ ᖃᐅᔨᒪᔭᑐᖃᖏᓐᓂᒃ ᐃᓚᖃᕐᓗᑎᒡᓗ ᖃᓗᓈᓄᑦ ᑐᑭᓯᓂᐊᕈᑕᐅᓯᒪᓂᖏᓐᓂᒃ 
ᑕᐃᒃᑯᓄᖓ ᑲᒪᒋᔭᐅᔪᓂᒃ ᐊᕙᑎᓕᕆᔨᒃᑯᑦ ᑲᓇᑕᒥ ᖃᐅᔨᓴᖅᑎᓐᖏᓄᑦ ᓴᓇᕐᕈᑎᒃᓴᓕᕆᔨᒃᑯᖏᓐᓄᓪᓗ 
ᐱᓕᕆᔨᖏᓐᓄᑦ. ᓯᕗᓪᓕᖅᐸᖑᓂᖏᑦ ᓴᕿᓐᓂᐊᖅᑐᑦ ᓂᕆᐅᒋᔭᐅᔪᑦ ᕕᕗᐊᕆ 2015−ᒥ ᑕᐃᒃᑯᐊᓗ 
ᐊᐅᓚᑦᑎᔨᐅᖃᑕᐅᔪᑦ ᕿᒥᕐᕈᐊᕐᓂᐊᖅᓱᑎᒃ ᐃᓗᓕᖏᓐᓂᒃ ᐅᖃᐅᓯᒃᓴᕆᔭᒥᓂᒃ ᑐᓂᓯᓗᑎᒃ ᐊᒻᒪᓗ 
ᐅᖃᔾᔨᒋᐊᕈᑎᒃᓴᖏᓐᓂᒃ. ᑕᐃᒃᑯᐊ ᐃᓚᖃᕐᓂᐊᖅᑐᑦ ᒪᑯᓂᖓ: 

o ᐊᕙᑎᓕᕆᓂᕐᒥᒃ ᐊᑐᖅᑕᐅᒐᔪᖕᓂᖏᓐᓂᒃ ᑐᑭᓯᓂᐊᕈᑎᓂᒃ (ENA−ᓂᒃ), ᐊᑐᖅᓯᒪᓂᐊᖅᑐᓄᒃ ᓄᓇᓕᖕᒥᐅᑦ 

ᖃᐅᔨᒪᔭᑐᖃᖏᓐᓂᒃ ᓄᓇᖑᐊᓕᕆᖃᑦᑕᓚᐅᕐᓂᖏᓐᓂᒃ ᑲᑎᒪᓂᖏᓐᓂᒃ − ᓇᓃᖃᑕᕐᒪᖔᑕ ᓇᓚᐅᑖᕈᑏᑦ 

ᐊᔾᔨᖏᓐᓂᒃ ᓴᓇᔭᐅᓯᒪᔪᑦ ᐃᓕᑕᖅᓯᔾᔪᓇᑕᐅᓂᐊᖅᑐᑦ ᐊᑐᖅᑕᐅᖃᑦᑕᕐᓂᖏᓐᓂᒃ ᐊᔾᔨᒌᖏᑦᑑᑏᑦ ᓄᓇᐃᑦ 

ᖃᑯᖅᑐᓄᑦ ᑐᒃᑐᓄᑦ ᖁᑦᑎᒃᑐᒥᐅᑕᐅᓂ ᓇᔪᖅᑕᐅᕙᒃᑐᓂᒃ. ᖃᐅᔨᔭᐅᔪᒪᖕᒪᑕ ᓇᓃᖃᑕᕐᓂᖏᑦ ᖃᓄᑎᒋᓗ 

ᓇᔪᖅᐸᖕᒪᖔᑕ ᓄᓇᓂᒃ ᐱᒻᒪᕆᐅᓂᐊᕐᒪᑕ ᑐᒃᑐᓄᒃ ᓇᔪᖅᑕᐅᓯᒪᕙᖏᓂᖏᑦ ᐱᑕᖃᕆᐊᖃᒪᕆᒃᑐᑦ. 

o ᓄᓇᐃᑦ ᓇᔪᖅᑕᐅᕙᒃᑐᑦ ᖃᓄᐃᑦᑑᓂᖏᓐᓂᒃ ᐱᔾᔪᑎᖃᖅᑐᓂᒃ − ᑎᑎᕋᖅᑕᐅᕋᓂᓵᖅᓯᒪᔪᓂᒃ ᕿᒥᕐᕈᐊᕐᓂᖅ 

(ᐃᓚᖃᕐᓗᑎᒃ ᑕᐃᒃᑯᓂᖓ ᕿᒥᕐᕈᐊᖅᑕᐅᓂᐊᖅᑐᑦ ᑎᑎᕋᖅᑕᐅᓚᐅᖅᑐᓂᒃ ᑲᑎᒪᓂᖏᓐᓂᒃ ᓄᓇᓕᖕᓂ) 

ᖃᓄᐃᑦᑑᖃᑕᕐᓂᖏᓐᓂᒃ ᐅᓂᒃᑲᕈᑎᐅᔪᓂᒃ ᐅᕝᕙᓗᓐᓃᑦ ᖃᓄᐃᑦᑑᓂᖏᓐᓂᒃ ᓇᔪᖅᑕᐅᒐᔪᒃᑐᓂᒃ ᖃᑯᖅᑐᓄᑦ 

ᑐᒃᑐᕋᓛᓄᑦ ᖁᑦᑎᒃᑐᒥ ᒪᓕᒃᓯᒪᑦᑎᐊᕐᓂᐊᕐᒪᑕ ᐆᒪᖃᑕᕐᓂᖏᓐᓂᒃ ᖃᓄᖅ ᐱᐅᓯᖃᓲᖑᖕᒪᖔᑕ 

ᐅᓂᒃᑳᖅᓯᒪᑦᑎᐊᕆᐊᖃᕐᓂᐊᖅᑐᓂᒃ.  

o ᑐᒃᑐᐃᑦ ᐊᒥᓲᖑᕈᓐᓇᕐᓂᖏᓐᓂᒃ ᑐᑭᓯᓂᐊᖅᑕᐅᓯᒪᔪᑦ − ᓄᓇᒥ ᓇᓃᖃᑕᕐᓂᖏᓐᓂᒃ ᐃᔾᔪᐊᖅᑕᐅᓯᒪᔪᓂᒃ 

ᒪᓕᒍᑎᒃᓴᐃᑦ ᖃᐅᔨᓴᕈᑕᐅᓂᕐᒧᑦ ᐊᒥᓱᖑᕈᓐᓇᕐᓂᖏᓐᓄᑦ/ᐱᑕᖃᒃᑲᓐᓂᕈᓐᓇᕐᓂᖏᓐᓄᑦ ᑐᕌᒐᕆᔭᐅᓇᔭᖅᑐᑦ, 

ᑐᑭᓯᓂᐊᖅᑕᐅᓗᑎᒃ ᐃᖕᒥᓃᓐᓇᖅ ᒪᑭᒪᐃᓐᓇᕈᓐᓇᕐᒪᖔᑕ, ᖃᐅᔨᓴᖅᑕᐅᓗᑎᒃ ᖃᓄᖅ ᐊᒃᑐᖅᑕᐅᓯᒪᖃᑕᕐᓂᖏᑦ 

ᐊᐅᓚᑕᐅᓂᖏᓐᓄᑦ ᐱᓕᕆᐊᖑᕙᖕᓂᐊᖅᑐᓄᑦ ᐊᒻᒪᓗ ᐊᕙᑎᒥᓂᒃ ᐊᓯᔾᔨᖅᐸᓪᓕᐊᔪᓄᑦ.  

o  ᕿᒥᕐᕈᐊᖅᑕᐅᓂᖏᑦ ᐃᔾᔪᐊᖅᑕᐅᓯᒪᔪᓂᒃ ᒪᓕᒍᑎᒃᓴᐃᑦ ᖃᐅᔨᓴᕈᑏᑦ ᐊᑐᖅᑕᐅᖃᑦᑕᖅᓯᒪᔪᑦ ᓯᕗᓕᐅᖅᑎᐅᔪᓄᑦ 

ᖃᐅᔨᒪᔨᑕᒻᒪᕆᖕᓄᑦ ᖃᓄᐃᓕᐅᕈᑕᐅᓂᕐᒧᑦ ᐃᓱᒪᓘᑕᐅᔪᓄᑦ ᐅᔾᔨᖅᑐᑦᑎᐊᕐᓂᕐᒧᓪᓗ ᓴᕿᑎᑕᐅᓂᐊᖅᑐᑦ 

ᐱᐅᓂᖅᐹᑦᑎᐊᖑᔭᕆᐊᖃᕐᓂᖏᓐᓄᒃ ᖃᐅᔨᓴᖅᑕᐅᓯᒪᔪᓐᓇᕐᓂᖏᓪᓗ ᓱᓕᔫᔪᓐᓇᕐᓂᖏᓐᓂᒃ, ᐃᓱᒪᒋᓪᓗᒋᑦ 

ᐊᑐᖅᑕᐅᓯᒪᓂᐊᖅᑐᑦ ᐊᑐᐃᓐᓇᐅᔪᑦ ᒫᓐᓇᒥᒃ ᖃᐅᔨᒪᔾᔪᑕᐅᔪᑦ.  

o ᑐᑭᓯᓇᖅᓯᓐᓂᖅᐸᑦ ᓱᓕ ᖃᐅᔨᔭᐅᔪᖃᒃᑲᓐᓂᕆᐊᖃᕐᓂᖅ ᐊᒻᒪᓗ ᖃᐅᔨᓴᖅᑕᐅᑲᓐᓂᕆᐊᖃᕐᓂᖅ 

ᓇᓗᓇᐃᖅᑕᐅᓂᖏᓐᓄᑦ ᐃᓕᑕᕆᔭᐅᓂᐊᖅᑐᑦ ᐱᑕᖃᕆᐊᖃᒻᒪᕆᒃᑐᑦ ᑐᒃᑐᓄᑦ ᓇᔪᖅᑕᐅᕕᒃᓴᐃᑦ, 

ᐅᖃᐅᓯᐅᓯᒪᑦᑎᐊᕐᓂᐊᖅᐳᑦ ᑲᒪᒋᔭᒃᓴᐅᖃᑕᐅᓂᐊᖅᑐᓂ ᖃᐅᔨᓴᖅᑕᐅᔪᒃᓴᓂᒃ ᑎᑎᕋᖅᑕᐅᓯᒪᓂᖏᓐᓂᒃ 

ᑎᑎᖃᖏᓐᓂ ᐊᒥᓱᕈᖅᓰᓂᕐᒧᑦ ᖃᓄᐃᓕᐅᕈᑎᒃᓴᓂ. 

• ᑕᒪᕐᒥᒃ ᐃᒃᓯᕙᐅᑕᕆᔭᐅᔪᑦ ᑲᑎᒪᓂᐊᖅᑐᑦ (ᐃᓚᒋᔭᐅᓗᑎᒃ ᑕᒪᕐᒥᒃ ᐊᐅᓚᑦᑎᔨᐅᖃᑕᐅᔪᑦ ᐃᓚᒋᔭᐅᔪᑦ ᓄᓇᕗᒻᒥ ᐊᒻᒪᓗ 
ᓄᓇᑦᓯᐊᕐᒥᒃ) ᑲᑎᒪᓂᐊᕐᒪᑕ ᔭᓗᓇᐃᒥ, ᕕᕗᐊᕆ 2015-ᒥ, ᑐᑭᓯᑎᑦᑎᒋᐊᕐᓗᑎᒃ ᑎᑎᕋᖅᑕᐅᓵᖅᓯᒪᓕᕐᓂᖏᓐᓂᒃ 
ᐱᒻᒪᕆᐅᔪᓂᒃ ᐃᓗᓕᕆᓂᐊᖅᑕᖏᓐᓂᒃ ᐊᒥᓱᕈᖅᓰᕐᓂᕐᒧᑦ ᖃᓄᐃᓕᐅᕈᑎᒃᓴᐃᑦ ᐊᒻᒪᓗ ᐱᓕᕆᐊᖑᔪᓂᒃ 
ᖃᐅᔨᒪᔭᐅᓂᖏᓐᓂᒃ ᑐᑭᓯᓂᐊᕈᑕᐅᓯᒪᔪᓂᒃ ᐱᑕᖃᕆᐊᖃᒻᒪᕆᖕᓂᐊᖅᑐᓂᒃ ᓇᔪᕐᕕᒃᓴᖏᓐᓂᒃ ᐃᓕᑕᕆᔭᐅᓯᒪᓂᐊᖅᑐᓂᒃ. 
ᐅᑯᐊ ᐃᓄᐃᑦ ᐊᑕᓂ ᑕᐃᔭᐅᔪᑦ ᑲᑎᒪᔭᖅᑐᕐᓂᐊᕋᓱᖏᔭᐅᔪᑦ: 

• IUCNᑯᑦ ᐊᑦᑕᖁᓲᑕᐅᓕᖅᑐ ᐱᔭᕇᖅᑕᐅᓚᐅᖅᑐᖅ ᓯᑎᐱᕆ 12, 2014ᒥ ᐅᖃᐅᓯᐅᔪᓂᒃ ᐱᓪᓗᑎᒃ 

ᓄᓇᓕᖕᓃᖔᖅᑐᓂᒃ ᐱᑕᖃᕐᑐᓄᑦ, ᐊᓯᖏᓐᓂᓪᓗ ᐃᓚᒋᔭᐅᔪᓂᒃ (ᐊᖑᓇᓱᑦᑐᓕᕆᔨᒃᑯᓐᓂᒃ, ᐆᒪᔪᓕᕆᔨᒃᑯᑦ 

ᑲᑎᒻᒪᔨᖏᓐᓂᒃ, ᒥᓐᖑᐃᖅᓯᕐᕕᓕᕆᔨᒃᑯᓐᓂᒃ, ᓄᓇᑦᓯᐊᖅ ᒐᕙᒪᒃᑯᖏᓐᓂᒃ,  ᓄᓇᕗᑦ ᒐᕙᒪᒃᑯᖏᓐᓂᒃ, 

ᓄᓇᕗᑦ ᑐᓐᖓᕕᒃᑯᓐᓂᒃ) ᐊᒻᒪᓗ ᖃᐅᔨᓴᖅᑎᒻᒪᕆᐅᔪᓂᒃ.  ᐅᑯᐊ ᐃᓄᐃᑦ ᓄᓇᕘᒥᖔᖅᑐᐃᑦ 

ᐃᓚᐅᖃᑕᐅᓚᐅᖅᑐᑦ ᐅᖄᓚᐅᑎᒃᑯᑦ ᑲᑎᒻᒪᑎᓪᓗᒋᑦ: 
 

• ᐱᓕᑉ ᒪᓂᖅ ᐊᖏᔪᑦᓯᖅ (ᖃᐅᓱᐃᑦᑐᖅ ᐊᖑᓇᓱᑦᑐᓕᕆᔨᒃᑯᖏᓐᓂᒃ) 

• ᐲᑕ ᖃᔪᑦᑎᓐᓄᐊᖅ ᐊᖏᔪᑦᓯᖅ (ᑕᓗᖅᔪᐊᖅ ᐊᖑᓇᓱᑦᑐᓕᕆᔨᒃᑯᖏᓐᓂᒃ) 

• ᑳᓚ ᓖᑐ (ᓄᓇᕗᑦ ᐊᖑᓇᓱᑦᑐᓕᕆᔨᒃᑯᖏᑕ ᑲᑎᒻᒪᔨᖏᓐᓂᒃ) 

• ᒧᐊᒐᓐ ᐋᓐᑐᓴᓐ ᐊᒻᒪᓗ ᓖᓴ−ᒥᐊᓕ ᓕᑯᒃ (ᓄᓇᕗᑦ ᒐᕙᒪᒃᑯᖏᓐᓂᒃ) 

• ᑕᐃᕕᑎ ᓖ (ᓄᓇᕗᑦ ᑐᓐᖓᕕᒃ) 

• ᐋᓐᑐᓘ ᒫᕼᐅ (ᒥᓐᖑᐃᖅᓯᕐᕕᓕᕆᔨᒃᑯᓐᓂᒃ, ᐃᖃᓗᐃᑦ) 

 

• ᑲᑎᒻᒪᓂᖏᑦ (ᐃᓚᒋᓗᒋᑦ ᐊᐅᓚᑦᓯᓂᖅᒧᑦ ᐃᓚᒋᔭᐅᔪᓕᒫᑦ ᓄᓇᕘᒥ ᐊᒻᒪᓗ ᓄᓇᑦᓯᐊᖅᒥ) 

ᐊᑐᖅᑕᐅᓛᖅᑐᖅ ᔭᓗᓇᐃᒥ ᕕᕗᐊᕆᐅᓕᕈᓂ 2015ᒥ ᐊᒥᖄᖃᑎᒌᖁᓪᓗᒋᑦ ᐋᖀᕙᓪᓕᐊᓂᕐᒥᒃ 

ᐊᑐᓗᐊᖑᐊᖕᓂᖏᑦ ᐅᑎᖅᑎᒃᓯᓇᓱᐊᖕᓂᐅᔪᓂᒃ ᐊᒻᒪᓗ ᐱᓕᕆᐊᕆᓗᒍ ᖃᐅᔨᒪᔭᐅᔪᑐᖃᐃᑦ 

ᖃᐅᔨᓴᖅᑕᐅᓂᑯᐃᑦ ᐱᒻᒪᕆᐅᔪᓄᑦ ᓇᔪᒐᖕᓂᒃ ᓇᓗᓇᐃᖅᓯᓂᖕᒥᒃ.  ᐅᑯᐊ ᓄᓇᕘᖕᒥᐅᑦ ᐃᓄᐃᑦ 

ᐅᐸᖁᔭᐅᔪᑦ: 

o ᔭᐃᐱᑎ ᐊᕿᐊᕈᖅ ᑭᖑᕝᕕᖅᑎᖓᓗᓐᓃᑦ/ᐃᓇᖏᖅᑎᒃᓴᖓᓗᓐᓃᑦ (ᐊᐃᕕᖅ ᐊᖑᓇᓱᒃᑏᑦ 

ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ, ᐊᐅᓱᐃᑦᑐᖅ) 

o ᐱᓕᑉ ᒪᓂᖅ, ᐊᖓᔪᒃᓯᖅ (ᖃᐅᓱᐃᑦᑐᕐᒥ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒋᖏᑦ, ᖃᐅᓱᐃᑦᑐᖅ) 

o ᔭᐃᒥᓯ ᕿᑦᓱᐊᓕᒃ ᑕᖃᐅᒐᖅ ᑭᖑᕝᕕᖅᑎᖓᓗᓐᓃᑦ/ᐃᓇᖏᖅᑎᒃᓴᖓᓗᓐᓃᑦ (ᐅᖅᓱᖅᑑᖅᒥ ᐊᖑᓇᓱᒃᑏᑦ 

ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ, ᐅᖅᓱᖅᑑᖅ) 

o ᐄBᐅᓪ ᐊᖃᖅ (ᑕᓗᕐᔪᐊᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ, ᑕᓗᕐᔪᐊᑦ) 

o ᔭᐃᒥᓯ ᐸᓂᐅᔭᖅ ᑭᖑᕝᕕᖅᑎᖓᓗᓐᓃᑦ/ᐃᓇᖏᖅᑎᒃᓴᖓᓗᓐᓃᑦ (ᐃᖃᓗᒃᑑᑦᓯᐊᖅ ᐊᖑᓇᓱᒃᑏᑦ 

ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ, ᐃᖃᓗᒃᑑᑦᓯᐊᖅ) 

o ᔭᓐ ᖃᔭᖅᓴᖅ (ᑯᒐᕐᔪᖕᒥ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ, ᑯᒑᕐᔪᒃ) 

o ᐄᒪ ᖁᕐᖁᑕᖅ (ᕿᑎᖅᒥᐅᑦ ᐆᒪᔪᓕᕆᔨᖅᔪᐊᒃᑯᖏᑕ ᑲᑎᒻᒪᔨᖏᓐᓂᒃ) 

o ᑳᓚ ᓖᑑ (ᓄᓇᕗᑦ ᐆᒪᔪᓕᕆᔨᖅᔪᐊᒃᑯᖏᑕ ᑲᑎᒻᒪᔨᖏᑦ, ᐃᖃᓗᐃᑦ) − ᓇᓗᓇᐃᖅᑕᐅᖑᓱᑦᑐᖅ 

o ᑕᐅᕕᑎ ᓖ, ᐸᐅᓗᓯ ᐃᓐᖓᐅᑦ (ᓄᓇᕗᑦ ᑐᓐᖓᕕᒃ) 

o ᑎᕕᑦ ᓕ, ᐸᓪ ᐃᓐᖓᐅᑦ, (ᑐᖓᕕᒃᑯᑦ) 

o ᒧᐊᒐᓐ ᐋᓐᑐᓴᓐ, (ᓄᓇᕗᑦ ᒐᕙᒪᒃᑯᖏᑦ) 

o ᐊᓄᓘ ᒫᕼᐅ, (ᒥᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ, ᐃᖃᓗᐃᑦ) 

 

• ᐱᕕᒃᓴᖃᖅᑎᑕᐅᓂᖅ ᐱᔭᕆᖅᑕᐅᓂᖏᓐᓄᑦ ᐊᒥᓱᕈᖅᓯᐊᕆᔭᐅᓂᖏᓐᓄᑦ ᖃᓄᐃᓕᐅᕈᑎᒃᓴᐃᑦ: 

1. ᕿᑎᖅᐸᓯᐊᓂ ᑕᕿᖓᓂ ᔭᓄᐊᕆ ᐊᒥᓱᕈᖅᓯᐊᕆᔭᐅᓂᖏᓐᓄᑦ ᖃᓄᐃᓕᐅᕈᑎᒃᓴᐃᑦ 2015: ᓯᕗᓪᓕᖅᐹᖏᑦ 

ᓴᕿᑎᑕᐅᔪᑦ ᑕᐃᒃᑯᓇᖓᑦ ᐃᔾᔪᐊᖅᑕᐅᓯᒪᔪᓂᒃ ᒪᓕᒍᑎᒃᓴᐃᑦ ᖃᐅᔨᓴᕈᑏᑦ ᐱᓕᕆᐊᖑᓂᖏᓐᓂᒃ, 

ᐅᖃᐅᓯᐅᓂᐊᕐᒪᑕ ᑕᒪᐃᓐᓂᑦ ᐊᐅᓚᑦᑎᔨᐅᖃᑕᐅᔪᓄᑦ, ᕿᒥᕐᕈᐊᖅᑕᐅᓂᐊᕐᒪᑕ ᐊᒻᒪᓗ ᐃᓱᒪᒋᔭᖏᓐᓂᒃ 

ᑐᓴᖅᑎᑦᑎᓂᐊᕐᒪᑕ 

2. ᕕᕗᐊᕆ 17-19, 2015: ᑕᒪᕐᒥᒃ ᐃᒃᓯᕙᐅᑕᐃᑦ ᑲᑎᒪᓂᖏᑦ ᔭᓗᓇᐃᒥ 

3. ᐊᕙᑎᓕᕆᔨᒃᑯᑦ ᑲᓇᑕᒥ ᐱᔭᕇᖅᓯᓂᐊᖅᑐᑦ ᐋᕿᒋᐊᖅᑕᐅᓯᒪᓂᖏᓐᓂᒃ ᑎᑎᕋᖅᑕᐅᓵᖅᓯᒪᔪᓄᑦ 

ᐊᒥᓱᕈᖅᓯᐊᕆᔭᐅᓂᖏᓐᓄᑦ ᖃᓄᐃᓕᐅᕈᑎᒃᓴᓄᑦ ᐊᒻᒪᓗ ᐋᕿᒋᐊᕈᑎᖏᓐᓂᒃ ᐃᔾᔪᐊᖅᓯᓯᒪᔪᓂᒃ 

ᖃᓄᐃᓕᖓᓂᖏᓐᓂᒃ ᒪᓕᒍᑎᒃᓴᐃᑦ ᖃᐅᔨᓴᕈᑎᓂᒃ ᑐᖓᕕᖃᕐᓗᑎᒃ ᑐᓴᖅᓯᒪᔭᖏᓐᓂᒃ ᔭᓗᓇᐃᒥ 

ᑲᑎᒪᓚᐅᕐᓂᖏᓐᓂᒃ 

4. ᓯᕗᓪᓕᖅᐸᕆᔭᐅᔪᓂᒃ ᐊᐅᓚᑦᑎᔨᐅᕝᕕᒋᔭᐅᔪᓂᒃ ᐱᓕᕆᐊᖑᓯᒪᓕᖅᑐᒥᒃ ᕿᒥᕐᕈᐊᕐᓂᖅ – 

ᐃᓕᑕᕆᔭᐅᓯᒪᔪᓂᒃ ᑐᒃᓯᕋᐅᑎᑦ ᐊᐅᓚᑦᑎᔨᐅᖃᑕᐅᔪᓄᑦ ᐱᔪᓐᓇᕐᓂᖃᖅᑎᑕᐅᔪᓄᑦ (ᐆᒪᔪᓕᕆᓂᕐᒧᑦ 

ᐅᖃᐅᔾᔨᒋᐊᖅᑎᖏᑦᑕ ᑲᑎᒪᔨᕐᔪᐊᖏᑦ ᐃᓄᕕᐊᓗᖕᓂ WMAC−ᑯᑦ (ᓄᓇᑦᓯᐊᕐᒥ), ᓄᓇᕗᒻᒥ 

ᐆᒪᔪᓕᕆᔨᔪᐊᒃᑯᑦ, ᒥᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ, ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᓄᓇᑦᓯᐊᑉ ᒐᕙᒪᒃᑯᖏᑦ) 

ᖃᐅᔨᓴᕈᓐᓇᕐᒪᖔᑕ ᐱᓕᕆᐊᖑᓯᒫᓂᒃᑐᓂᒃ ᕿᒥᕐᕈᐊᕐᓂᖅ.  

5. ᐄᐳ 2015−ᒥᒃ – ᐅᑭᐊᒃᓵᖓᓄᑦ 2015: ᓄᓇᓖᑦ ᐃᓕᑕᕆᔭᐅᓯᒪᔪᓂᒃ ᑐᑭᓯᓂᐊᕐᕕᐅᖃᑕᕆᐊᕐᓗᑎᒃ 

ᑎᑎᕋᖅᑕᐅᓵᖅᓯᒪᓕᖅᑐᓂᒃ ᐋᕿᒋᐊᖅᑕᐅᓯᒪᓕᖅᑐᓂᒃ.  ᐊᕙᑎᓕᕆᔨᖅᔪᐊᒃᑯᑦ ᑲᓇᑕᒥ ᐸᖕᓇᑦᑐᑦ 



ᓂᕐᔪᑏᑦ ᐃᓱᒫᓗᒋᔭᐅᓕᖅᑐᓄᑦ ᐱᖁᔭᖅ ᐊᒪ ᐃᕝᕕᑦ                                                                                                                                     ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ – 2015 ᒫᑦᓯ 

ᖃᐅᔨᒋᐊᓛᖕᓂᖕᒥᓂᒃ ᐅᑯᓂᖓ ᓄᓇᓕᐅᔪᓂᒃ ᓄᓇᕘᒥ:  ᐊᐅᓱᐃᑦᑐᖅ, ᖃᐅᓱᐃᑦᑐᖅ, ᑕᓗᖅᔪᐊᖅ, 

ᐅᖅᓱᖅᑑᖅ, ᑰᒑᖅᔪᒃ ᐊᒻᒪᓗ ᐃᖃᓗᑦᑑᑦᑎᐊᖅ.  

6. ᐊᕙᑎᓕᕆᔨᒃᑯᑦ ᑲᓇᑕᒥ ᑐᓂᓯᓂᐊᖅᑐᑦ ᓄᓇᕗᑦ ᐆᒪᔪᓕᕆᔨᖅᔪᐊᒃᑯᖏᑕ ᑲᑎᒻᒪᔨᖏᓐᓄᑦ ᓄᓇᑦᓯᐊᑉ 

ᐆᒪᔪᓕᕆᔨᒃᑯᖏᑕ ᑲᑎᒻᒪᔨᖏᓐᓄᑦ, ᓄᓇᑦᓯᐊᑉ ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ ᓄᓇᓖᑦ 

ᖃᐅᔨᒋᐊᖕᓂᐅᓚᐅᖅᑯᑦ ᖃᓄᐃᓕᔭᐅᓚᐅᖕᓂᖏᑦ ᐊᒻᒪᓗ ᐊᐱᕆᓪᓚᑦᑖᓂᐊᖅᑐᑦ 

ᐊᖏᖅᑕᐅᖁᔨᓗᑎᒃ/ᐃᑲᔪᖅᑐᐃᖁᓪᓗᒋᑦ ᐃᓕᔭᐅᖁᓪᓗᒋᑦ 

7. ᐊᒥᓱᕈᖅᓯᐊᕆᐅᓂᖏᓐᓄᑦ ᖃᓄᐃᓕᐅᕈᑎᒃᓴᐅᓕᖅᑐᑦ ᐃᓕᔭᐅᓕᕋᔭᖅᑐᑦ ᐃᓗᐊᓂ ᐊᕙᑎᓕᕆᔨᒃᑯᑦ ᑲᓇᑕᒥ 

ᐱᓕᕆᕝᕕᖓᓐᓄᑦ, ᕿᒥᕐᕈᐊᖅᑕᐅᓗᑎᒃ, ᐃᓂᖅᑕᐅᑦᑎᐊᒃᑲᓐᓂᕐᓗᑎᒃ ᐊᒻᒪᓗ ᐊᖏᖅᑕᐅᔪᒃᓴᒪᐅᑕᐅᓕᕐᓗᑎᒃ 

ᑭᖑᓂᐊᒍᑦ 

8. ᓴᕿᑎᑕᐅᓂᖏᑦ ᑎᑎᕋᖅᓯᒪᓂᖏᑦ ᐱᒋᐊᖅᑎᑕᐅᔪᒪᔪᑦ ᐊᒥᓱᕈᖅᓰᓂᕐᒧᑦ ᖃᓄᐃᓕᐅᕈᑎᒃᓴᐃᑦ ᑕᐃᒃᑯᓇᓂ 

ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᑎᑎᕋᖅᑕᐅᓯᒪᕝᕕᖓᒍᑦ 60−ᓄᑦ ᐅᓪᓗᓄᑦ ᐃᓄᓕᒫᓄᑦ 

ᐅᖃᐅᓯᒃᓴᖃᕐᕕᐅᑎᑕᐅᓂᐊᖅᑐᓂᒃ, ᑭᖑᓂᐊᖑᓪᓗ 30−ᓂᒃ ᐅᓪᓗᓂᒃ ᐱᕕᒃᓴᖃᖅᑎᑕᐅᓕᕐᓗᑎᒃ 

ᐊᕙᑎᓕᕆᔨᒃᑯᑦ ᑲᓇᑕᒥ ᐃᓱᒪᒃᓴᖅᓯᐅᕈᑎᖃᕆᐊᖃᕐᓂᖅ ᐅᖃᐅᓯᐅᓯᒪᔪᓂᒃ, ᐋᕿᒋᐊᖅᑕᐅᓗᓂᓗ ᑎᑎᖃᖅ. 

9. ᐊᕙᑎᓕᕆᔨᖅᔪᐊᒃᑯᑦ ᑲᓇᑕᒥ ᐊᐱᕆᓪᓚᑦᑖᓂᐊᖅᑐᑦ ᐊᖏᖅᑕᐅᖁᔨᓗᑎᒃ ᑭᖑᓪᓕᖅᐹᒥ ᑎᑎᖃᐅᔪᒥᒃ 

ᑖᒃᑯᓇᖓᑦ ᓄᓇᕗᑦ ᐆᒪᔪᓕᕆᔨᖅᔪᐊᒃᑯᖏᑕ ᑲᑎᒻᒪᔨᖏᓐᓂᒃ. 

10. ᑭᖑᓪᓕᖅᐹᒥ ᐅᑎᖅᑎᒃᓯᓇᓱᐊᖕᓂᐅᔪᖅ ᐃᓕᔭᐅᓂᐊᖅᑐᖅ ᐆᒪᔪᐃᑦ ᐃᓱᒫᓗᒋᔭᐅᓕᖅᑐᓄᑦ ᑎᑎᕋᖅᕕᖓᓄᑦ. 

